
EEN SEISOEN GELEDE, op ’n ongetemde 
lente-aand vat ons die pad vanaf Bettysbaai na 
Stellenbosch. Gun my ’n skeut openhartig-
heid – ons is allermins begeesterd en word met 
moeite weggesleep van ’n kuier voor die kaggel 
in die geselskap van Netflix. 

Maar hoe weier mens twee komplimentêre 
kaartjies na ’n fondsinsamelingskonsert in die 
Endlersaal – Harmony: A Celebration of Sound, van 
stapel gestuur deur HearUs en die Universiteit 
Stellenbosch se Musiekdepartement,  ten 
bate van die universiteit se kogleêre 
inplantingseenheid. 

Tussen vlae reën kronkel ons deur 
Clarence-rylaan se 77 draaie, tot vlak voor 
Neethlingstraat se akoestiese tempel. In die 
voorportaal fladder skoliere soos swaeltjies en 
skerts opgewonde met ouers en vriende; die 
atmosfeer is ruimgeestig, hartlik en optimisties 
– ’n toeverlaat in die wilde weste van ons tyd.

’n Klok lui drie maal en die gaste begin na 
hul sitplekke beweeg. Die saal word stampvol 
en met ’n gevoel van weemoed dink ek 
aan vele Saterdagaande se blues-sessies in 
rokerige kroeë, beswaarlik twintig mense om 
die musikante geskaar. Hierdie genre het 
toenemend ons musiektoevlug geword sedert 
ons vriendin Marika Hofmeyr en haar klassieke 
klavier drie dekades gelede na Frankryk verhuis 
het. Ek onthou Marika se staaltjies oor Hans 
Endler se geesdrif om in die vroeë jare van die 
vorige eeu ’n orkes op Stellenbosch tot stand te 
bring en hoe hy dorpsbewoners aangemoedig 
het om van die instrumente wat hy uit sy eie 
sak aangekoop het te leer bespeel. Soms is daar 
sommer jongmense wat verbyloop aangekeer.

’n Eeu later weerklink Hans Endler se passie 
met allegro vivace vertolk deur die Stellenbosch 

Die tweede deel van die program is ’n labirint 
van “All Things Bright and Beautiful” uit die 
volronde monde van die Hoër Meisieskool 
Paarl; Lloyd Webber se fantoom soos vertolk 
deur Karen de Goede en daarna Mozart se 
Concerto vir fluit, harp, en orkes in C-majeur.

Allegro, Andantino en Rondeau se laaste 
note beweeg na ’n elegante vrou in ’n sjiek 
swart aandrok. Dr. Sucari Vlok-Müller se stem 
het die timbre van ’n chanteuse in die Blue 
Note Jazz‑klub en ’n mens wens sy wil sing, maar 
hoewel instrumenteel tot hierdie luisterfees, 
bedank sy ’n lang lys mede-goedertierenes wat 
die sonderlinge aand verwerklik het. 

Die verrigtinge sluit af met Sergey 
Rachmaninoff se beminde Allegro Scherzando 
uit Klavierconcerto No. 2, Op. 18. Wéér maak 
die sestienjarige virtuoos Mike Zining Wang sy 
verskyning en neem plek in voor die klavier. 

Binne ’n bestek van dertien minute 
word vyfhonderd mense aan die suidpunt 
van Afrika meegevoer deur die Roman-
tiese Rus se weergalose komposisie soos 
uitgevoer deur Wang. 

Met liriese energieke vryheid liefkoos hy 
die klawers met hart en siel, sy lyf in perfekte 
simbiose met die Bösendorfer, en deur hierdie 
magiese alliansie van klank is dit passionato tot 
op die laaste noot.

Die Wonderkind staan op die verhoog asof 
in ’n beswyming, kompleet of die klank hom 
na ’n ander plek verplaas het. Hoor hy die 
dawerende applous?

Oor teen die hart, soos wesens wat uit 
’n klankwolk ontwaak, beweeg die stroom 
konsertgangers in die rigting van die uitgang. 
Buite, in die laataand, skitter Stellenbosch se 
strate langs leivore se ruising. V

’N KLASSIEKE HEILDRONK
Saam met vyfhonderd ander is LIEN BOTHA meegevoer deur 
weergalose komposisies en talentvolle musici – op ’n aand wat ’n 
loflied op klank en ’n danklied op die gehoorsintuig geword het.

Jeugorkes, onder leiding van Reghardt Kühn. 
Met foutlose vitaliteit tokkel jong musikante 
se strykinstrumente deur die Strauss-broers se 
opgewekte Pizzicato Polka.

Tweede aan die beurt is ’n geestige vertolking 
van Leroy Anderson se The Typewriter, met 
graad  10-leerder Mike Zining Wang as solis, 
gevolg deur Antonín Dvořák se melodiese 
Slawiese Dans in E mineur, Op. 46 No. 2. Met ore 
gespits (want dit gaan tog hier om die luisterryke 
viering van daardie sintuig) luister ons na die 
twaalfjarige Lister Maramba (ontvanger van ’n 
kogleêre implantaat), se voorlesing van “Proudly 
Me”, ’n gedig deur Mariette Nosworthy, terapeut 
by die Carel du Toit Sentrum.

KLINKKLARE WELBEHAE
Die verdriet van die dowe verdwyn deur die 
leitmotiv van Howard Shore se “In Dreams” uit 
Lord of the Rings. Deur stilte ná klank het die 
peuter Kate Allwood se implantaat daartoe 
gelei  dat sy vanaand as jong pianis saam met die 
Heydeburg simfonie-orkes, onder leiding van 
dr. Leonard Heydenrych, optree. Tussen luide 
applous deur merk ek hoe die persoon voor my 
’n sakdoek uithaal.

Met melodiese vernuf stu welluidende 
instrumente deur die dalende skale van 
Tsjaikofski se pas de deux uit Die Neutkraker, gevolg 
deur Rossini se “Largo al Factotum” (Die barbier 
van Seville) en die gehoor se welbehae in bariton 
Conroy Scott se besielde vertoning as Figaro.

Strykstokke dryf die note afwaarts en 
pouse breek aan. Tevrede konsertgangers 
teug  aan wyn, proe Springfield se terroir, en 
’n kelner vleg deur die geselskap met ’n bord 
makrolletjies. Die atmosfeer is pure parfuum: 
okkerneut en sweedseleer.

Kamerakunstenaar, woordkunstenaar,
liefhebber van bome, blomme, berge, 
reisiger deur skeppings van mens en 

natuur, is Lien Botha se oë en gemoed 
fyn ingestel op alles rondom haar. Dit het 

onlangs weer neerslag gevind in haar  
14de solo-uitstalling, Lost in Translation, 

en haar tweede roman, Vin.

